
Arrestohet i dyshuari për plagosjen në
Gjakovë

Policia e Kosovës ka bërë të ditur se është arrestuar

një i dyshuar për plagosjen që ndodhi në Gjakovë të

enjten.

Të enjten rreth orës 12:21 është plagosur një person

me armë zjarri. Policia ka bërë të ditur se rreth orës

14:00 është identifikuar dhe arrestuar i dyshuari A.N.

22-vjeçar për plagosjen. Po ashtu është gjetur arma

që dyshohet se është përdorur. Viktima është jashtë

rrezikut për jetë, siç ka bërë të ditur Policia.

“Sot, rreth orës 12:21, është pranuar informatë së në

rrugën ‘Bardhyl Qaushi’ në Gjakovë një person ishte

qëlluar me armë zjarri. Njësitet e nevojshme policore

menjëherë ju kanë përgjigjur rastit ku në vendin e

ngjarjes janë gjetur dy gëzhoja si dhe është kuptuar

se viktima mashkull i moshës madhore ishte qëlluar

me armë zjarri. Viktima është dërguar në Spitalin

Rajonal në Gjakovë, dhe nga personeli mjekësore

jemi njoftuar se gjendja e tij shëndetësore për

momentin është stabile (jashtë rrezikut për jetë).

Sektori Rajonal i Hetimeve, të mbështetur edhe nga

njësitet tjera në kuadër të Drejtorisë Rajonale të

Policisë në Gjakovë, pas një angazhimi operativ dhe

hetimor rreth orës 14:00 kanë arritur të identifikojnë

dhe të arrestojnë një të dyshuar lidhur me rastin në

fjalë: A.N., mashkull i lindur në vitin 2001, shtetas i

Republikës së Kosovës”, bëri të ditur Policia.

Plagoset një person në Gjakovë

Një person është plagosur në Gjakovë, përkatësisht

në rrugën “Bardhyl Çaushi”.

Zëdhënësi i Policisë për rajonin e Gjakovës, Sheremet

Elezi, ka thënë se njësitet e nevojshme policore

menjëherë kanë dalë në vendin e ngjarjes ku

dyshohet se një person i moshës madhore është

qëlluar me armë zjarri.

I njëjti është dërguar në Spitalin Rajonal të Gjakovës

dhe sipas personelit mjekësor gjendja e viktimës

është stabile.

Rasti është duke u hetuar.

> Inteligjenca artificiale rrit të ardhurat e
prodhuesit të çipave 27 MINUTA MË PARË

> Karikatura e ditës 29 MINUTA MË PARË > Izraeli në të 75-n 42 MINUTA MË PARË 93 Cilësia e
ajrit në Prishtinë

